
U funkciji web platforma za prijavu korupcije
www.poslovanjebezkorupcije.ba

Web platforma pruza mogucnost anonimne prijave Korupcije,
besplatne pravne pomoc¢i ¢lanicama u vezi sa borbom protiv korupcije

F BiH

UDRUZENJE
POSLODAVACA

Poslodavdi, v interesu stvaranja Sto boljeg
3053 poslovnog ambijenta, priiavite korupciju putem nase
bezforupcue.ba

Poslovanje bez korupcije! web-stranice: WWW.poslovanje

Udruzenje poslodavaca Federacije Bosne i Hercegovine je u okviru prijekta , Poslovanje bez
korupcije" kreiralo i pustilo u rad web platformu www.poslovanjebezkorupcije.ba.

Ova jedinstvena web platforma pruza moguc¢nost anonimne prijave korupcije, besplatne
pravne pomodi €lanicama UdruZenju poslodavaca Federacije Bosne i Hercegovine u vezi sa
borbom protiv korupcije, kao i pregled vazecih propisa koji se odnose na borbu protiv
korupcije, sudske prakse te bazu podataka o prijavljenim koruptivnim radnjama i brojne druge
sadrzaje.

UdruZenje poslodavaca Federacije BiH poziva sve svoje ¢lanice da prijave korupciju sa kojom
se susreéu u poslovanju putem web platforme www.poslovanjebezkorupcije.ba kako bi

zajednic¢kim naporima radili na smanjenju izloZzenosti poslodavaca korupciji i time unaprijedili
poslovni ambijent u BiH.

https://poslovanjebezkorupcije.ba/ba/
https://poslovanjebezkorupcije.ba/ba/

Stepen ucesca poslodavaca u borbi protiv korupcije se mora znacajno povecati kako bi se
ojacao integritet privatnog sektora, osigurala sigurnost poslovanja i smanijili sistemski rizici, sto
¢e u konacnici voditi ka prijeko potrebnoj veéoj stopi ekonomskog rasta Bosne i Hercegovine.

Ovo je jedna od aktivnhosti koja Udruienje poslodavaca Federacije Bosne i Hercegovine
provodi u okviru Projekta ,Poslovanje bez korupcije", a koji ima za cilj doprinijeti smanjenju
prostora za  koruptivne
radnje nosilaca izvrSne i
zakonodavne vlasti, kao i
izloZzenosti poslodavaca

Poslovanje

Pored pokrenute web

L]
platforme, aktivnosti s
odnose i na izmjenu B

postoje¢e legislative koja

()

poti¢e korupciju, uspostavu
javnih registara, besplatnu
pravnu pomo¢ te pruzanje
svih neophodnih informacija
poslodavcima.

Ovaj projekat se realizira u

okviru krovnog projekta ,, Podrska gradanima u borbi protiv korupcije", a koji provode Centri
civilnih inicijativa (CCl), kao glavni implementator te Transparency International BiH (TIBiH) i
Centar za razvoj medija i analize (CRMA) kao partneri na projektu, a podrzan je od strane
Americke agencije za medunarodni razvoj (USAID).



UPFBIiH pozalo ¢lanica da iskazu interes za
doniranje sredstava za nabavku vakcina
protiv COVID-19

Nabavka vakcina bi isla iskljucivo preko
distributera ovlastenih od strane Vlade FBiH

L Coronavirus

Udruzenje poslodavaca Federacije Bosne i Hercegovine uputilo
je pismo za vise od 22.000 svojih €¢lanica u kojemu ih poziva da

iskazu interes za doniranje sredstava za nabavku vakcina protiv
COVID-19 za svoje radnike i stanovnistvo lokalnih zajednica u kojima djeluju.

Nekoliko ¢lanica UPFBiH se veé obratilo Udruzenju sa inicijativom da doniraju sredstva za
nabavku vakcina, s tim da bi dio vakcina bio iskoristen za vakcinaciju njihovih uposlenika, a
drugi, vedi dio, za vakcinisanje stanovnistva u lokalnoj zajednici u kojoj djeluju.

U skladu sa ovim inicijativama, iz UPFBiH su kontaktirali kabinet premijera Federacije Bosne i
Hercegovine, Ministarstvo zdravstva FBiH te Federalni zavod za javno zdravstvo kako bi se ova
aktivnost koordinirala sa nadleznim federalnim i kantonalnim instituciama. Od stane
nadleznih je odgovoreno da je inicijativa zanimljiva, a da je za njenu realizaciju neophodno da
raspolazu informacijom o kompanijama koje su spremne ukljuciti se u ovu akciju i koli¢ini
vakcina koja bi po osnovu ove aktivnosti trebala biti nabavljena.

Nabavka vakcina bi iSla isklju¢ivo preko distributera ovlastenih od strane Vlade FBiH. Posao
skladistenja vakcina i raspored vakcinisanja bi se provodio preko nadleznih zavoda za javno
zdravstvo.

Iz UdruZenja poslodavaca BiH su pozvali sve zainteresirane kompanije da iskazu interes za
nabavku vakcina za radnike kompanija i stanovnistvo lokalne zajednice u kojima cClanice

posluju, a prijavu mogu obaviti putem e-maila UdruZenja poslodavaca FBiH: info@upfbih.ba,
Facebook stranice Udruzenja poslodavaca FBiH i Instagram profila UPFBiH @poslodavcifbih.

Ukoliko bude iskazan znacajniji interes kompanija, onda bi se sa nadleznim institucijama

Federacije BiH i kantona krenulo u realizaciju ove aktivnosti.

UPFBIiH dostavilo Vladi FBiH Prijedlog mjera za
pomoc privredi

Mjere moraju biti pravovremene i izdasSne s
valjanim Kriterijima, te ciljano targetirane s
minimumom administriranja

UdruzZenje poslodavaca FBiH dostavilo je premijeru Vlade FBiH Fadilu Novali¢u Prijedlog mjera za

pomo¢ privredi za saniranje negativnih ekonomskih posljedica uslijed pandemije Covida-19. Stav

UdruZenje je da mjere moraju biti pravovremene i izdasne s valjanim kriterijima, te ciljano
targetirane s minimumom administriranja, s ciljem sprecavanje daljeg pada ekonomije, o¢uvanja
zaposlenosti, zastite budzeta i vanbudzZetskih fonova, te pozitivnog uticaj na vanjskotrgovinski

bilans.

UdruZenje je predloZilo da se sredstva namijenjena za pomo¢ privredi u ovoj budZetskoj godini
dodjeljuju uz posStovanje sljedecih principa i kriterija:

1. Kriteriji za dodjelu sredstava jedinstveni za sve nivoe vlasti

Kriteriji za raspodjelu sredstava trebaju biti identi¢ni za sve nivoe vlasti te za mala, srednja i
velika preduzeda i obrte. Svi nivoi vlasti trebaju slijediti iste procedure i iste kriterije kako bi se
izbjegla preklapanja.

2. Poslodavac popunjava elektronsku
prijavu za dodjelu sredstava a sve
potrebne dokaze o zadovoljavanju
kriterija posjeduje Porezna uprava
FBiH, kako bi se procedura apliciranja
za sredstva pojednostavila i sam
proces znacajno ubrzao.

3. Kriterij za dodjelu sredstava pomoci
treba biti pad prihoda po osnovu

djelatnosti a ne pad prometa kao Sto
je to bio kriterij u dosadasnjim mjerama pomodéi.

4. O svakoj konkretnoj mjeri prije usvajanja nastojati posti¢i konsenzus socijalnih partnera na
Ekonomsko-socijalnom vijeéu za teritorij FBiH.

U usvojenom BudZetu Federacije BiH za 2021. godinu postoje Cetiri grupe sredstava
namijenjene za pomo¢ privredi:

1.  Subvencije u vidu nepovratnih sredstava:

. trebaju se dodijeliti kompanijama koje imaju pad prihoda po osnovu djelatnosti i
. kompanijama koje ¢e kreirati nova radna mjesta.

Kriteriji za dodjelu ove vrste pomodi privredi trebaju biti:

a) Pad prihoda (uzimajudi u obzir jednu od povoljnijih opcija):

. ukoliko u mjesecu za koji se vrsi obracun plaée imaju pad ostvarenog prihoda u odnosu
na ostvareni prihod u istom mjesecu 2019. godine ili

. ukoliko u mjesecu za koji se vrsi obracun plaée imaju pad ostvarenog prihoda u odnosu

na ostvareni prosjek prihoda za 2019. godinu.
b) kompanija koja ima veci pad operativnih prihoda treba dobiti veéi iznos pomodi

c) ograniciti iznos pomodi po osnovu broja zaposlenih (neposteno je da kompanija od 2-3
zaposlena dobije maksimalni iznos pomoci) a s ciljem o€uvanja postojecih radnih mjesta

2. Poticaji novom zaposljavanju:

. iskljucivo realnom sektoru: dodjeljuje sa za novo zaposljavanja i o¢uvanje postojecih
radnih mjesta

pomo¢ se dodjeljuje minimalno u visini doprinosa na isplacenu platu radniku

dodjela poticaja na principu refundacije uz obavezu zadrzavanja novozaposlenih

3. Garantni fond:

. redefinisati kriterije za dodjelu

sredstava koji su ocijenjeni kao
strogi i koji Cine sredstva Fonda
neatraktivnim

. proSiriti  krug subjekata koji
imaju pravo na kredit kako bi se
namijenjena sredstva plasirala
u ekonomiju i Sto prije dala

Zeljene rezultate

. prvenstvo moraju imati izvozno orijentisane kompanije i kompanije koje zaposljavaju
nove radnike kao one koji kreiraju novu vrijednost

. definisati da sve kompanije koje uredno izmiruju obaveze po osnovu kredita ée biti
regresirane za iznos kamate najmanje za 50 posto

4. Transferi nizim nivoima vlasti u vidu isplate nepovratnih sredstava:

Dodjeljuju se po jedinstvenim kriterijima usvojenim od strane Vlade FBiH

Usloviti nize nivoe vlasti da najmanje 2/3 tih sredstava moraju biti iskoristena za
subvencije privredi

Odrzana sjednica UO UdruZenja poslodavaca
FBiH

Poslodavci su sloZni da se minimalna placa treba povecati, ali uz
neophodno smanjenje stopa doprinosai poreza

Gost prosirene sjednice Upravnog odbora UdruZenja poslodavaca FBiH, odrzane 23. marta
2021. godine bio je profesor Vjekoslav Domljan koji je prezentovao analizu o minimalnoj placi
u FBiH, odnosno poredenje najnize pla¢e u FBiH sa najnizZim placama u Europi i regionu u
2021. godini. Takoder, napravljena je i analiza "Sta povecanje najnize place u FBiH znadi za

javne prihode".

Vedrana

mladen

Damir Slosel Mersiha Jusic U...

Krasnodar

UdruZenje poslodavaca FBiH zahtjeva i zagovara poveéanje minimalne place, ali uz neophodno
smanjenje stope doprinosa i poreza. Povedanja minimalne bruto plaée u FBiH, kako je
predlozZilo Ministarstvo, izazvalo bi snazne negativne efekte, odnosno doslo bi do smanjenja
zaposlenosti zbog otpustanja radnika, realociranja radne snage iz formalnog u neformalni
sektor, prigusene inflacije i slabljenja ino konkurentnost firmi. U predloZzenoj metodologija za
obra¢un minimalne place Ministarstva finansija FBiH uzet je samo kriterij odnosa prema
drugim pladama, tj. 60 posto prosjeéne plate u FBiH, a nisu uzeti kriteriji kao Sto su

produktivnost, nivo ekonomskog rasta, generalni nivo plata i troSkovi Zivota. Takoder, ne
predvidaju se nikakvi izuzeci od minimalne plate (startupovi, firme u stecaju, pojedine
djelatnosti, itd.), a $to je predvideno u brojnim zemljama, i razvijenim i nerazvijenim.

Analiza prof. Domljana je pokaza da je potrebno, kako bi se doslo do poveéanja minimalne
place, smanjiti optereéenje cijene rada i smanijiti disparitet izmedu javnog i privatnog sektora,
a rast minimalne plate prvenstveno treba osigurati uz porast produktivnosti i ekonomske
efikasnosti.

Poslodavci su slozni da se minimalna placa treba povedéati, ali uz neophodno smanjenje stopa
doprinosa i poreza, te da je potrebno ukazati na to da ¢e prijedlog Ministarstva finansija FBiH
donijeti viSe Stete nego koristi, a da bi najvise Stete nanijelo upravo onim radnicima kojima se
nastoji pomodi. Trazit ¢e se odrzavanje posebne sjednica Ekonomsko-socijalnog vije¢a FBiH na
kojoj bi se razgovaralo na ovu temu.

Na sjednici su ¢lanovi razmatrali i
inicijativu  UPFBiIH za iskazivanje
interesa za doniranje sredstava za
nabavku vakcina protiv COVID-19.
Predsjednik UPFBiH Adnan
Smailbegovi¢ napomenuo je da su veé
mnogi poslodavci iskazali spremnost i

VACCINE |l zainteresovanost za uce$¢e u ovakvoj
iov‘ vrsti aktivnosti, te je zaklju¢eno da ¢e
UdruZenje uputiti dopis Vladi FBiH i
razmotriti poduzimanje daljih

aktivnosti.

Pod tackom raznom razgovarano je o

mjerama neposredne kontrole cijena,

ai razmatrano je i misljenja Federalnog
ministarstva finansija u vezi sa oporezivanjem dohotka realiziranog po osnovu prodaje udjela.
Zaklju€eno je da ¢e Udruzenje poduzeti neophodne korake u rjeSavanju ovih problema.

—

Zatrazen sastanak sa ministricom finansija o
minimalnoj placi

UdruZenje poslodavaca FBiH uputilo je 10.
marta 2021. godine ministrici finansija
FBiH Jelki Milicevi¢ dopis sa molbom za
sastanak na kojem bi se razgovaralo o
minimalnoj placi. Prijedlog UdruZenje je
bio da se sastanak odrzi u sedmici od 15.
do 19. marta 2021. godine.

lako se radi o bitnoj i aktuelnoj temi, Udruzenje poslodavaca FBiH joS uvijek nije zaprimilo
odgovor od strane kabineta ministrice finansija.

Dostavljene primjedbe na pravilnike iz oblasti
zaStite na radu

S ciljem pobolj$anja tekstova pravilnika i
primjene u praksi, UdruZenje
poslodavaca FBiH je Ministarstvu za rad i
socijalnu  politiku  FBiH  dostavilo
primjedbe na Pravilnik o uvjetima koje
moraju ispunjavati radnici za zastitu na
radu, o sadrzaju, nacinu i troskovima
polaganja strucnog ispita, Pravilnik o

sadrzaju, nacinu i troSkovima polaganja
stru¢nog ispita radnika koji obavljaju stru¢ne poslove iz oblasti zastite na radu i Pravilnik o
nacinu i uvjetima obavljanja poslova zastite na radu kod poslodavca.

Primjedbe UPFBiH mozZete procitati OVDJE.

http://upfbih.ba/uimages/zakoni/Primjedbe20UPFBIH20na20Pravilnike20za20zaC5A1titu20na20radu.pdf

UPFBIiH trazi da se od placanja uvoznih
dazbina oslobode i rezervni dijelovi
opreme, odnosno masina

Usvajanjem inicijative UPFBiH povecao bi se izvoz
i konkurentnost bh. privrednika

Udruzenje poslodavaca FBiH uputilo je dopis direktoru Uprave za
indirektno oporezivanje BiH, kao i predsjedavaju¢em i svim

¢lanovima Upravnog odbora UIO u kojem se trazi da se od
pla¢anja uvoznih dazbina oslobode i rezervni dijelovi opreme, odnosno masina.

Clanom 6. Odluke od plaéanja uvoznih daZbina oslobada se oprema za proizvodnju koja se ne
proizvodi u Bosni i Hercegovini, koja se uvozi za novu ili prosSirenje postojeée proizvodnje,
modernizaciju proizvodnje, uvodenje nove odnosno osuvremenjenje postojece proizvodne
tehnologije, a kojom se obavlja neposredna proizvodna djelatnost. S tim u vezi neophodno je
izmijeniti ¢lan 6. Odluke na nacin da se od plaéanja uvoznih dazbina oslobode i rezervni
dijelovi opreme, odnosno masina iz stava 1.

Obzirom da je rije¢ o masinama koje se ne proizvode u Bosni i Hercegovini i da se najvedéi broj
dijelova za te masine ne proizvodi u Bosni i Hercegovini, ili se ne mogu nadi originalni dijelovi,
treba primijeniti istu analogiju, odnosno ako se moze masina osloboditi od plaédanja uvoznih
dazbina, moze i rezervni dio.

Usvajanjem inicijative UPFBiH povedala bi se konkurentnost bh. privrednika, povecao bi se
izvoz, jer bi se moglo odgovoriti potrebama Europskog trZista, a doSlo do i povecanja
ekonomskog rasta. Eventualni gubitak u budzetu koji bi mogao nastati zbog neubiranja
uvoznih dazbina na rezervne dijelove viSestruko bi se nadoknadio kroz naplatu PDV-a na
proizvode i usluge.

Zasjedao Pravni i Ekonomski savjet UPFBiH

Razgovarano o nekoliko bitnih propisa iz oblasti finasijskog
poslovanja

Clanovi Pravnog i Ekonomskog savjeta UdruZenja poslodavaca FBiH, na sjednici odrzanoj 24.
marta 2021. godine putem Zoom aplikacije, raspravljali su o nekoliko bitnih propisa iz oblasti
finasijskog poslovanja.

Husein Baldawi Mersiha Jusic U...

Zehra Obralija NKASUMOVIC Elma Zukic

Sadeta

Clanovi su najprije razmatrali misljenje Federalnog ministarstva finansija u vezi sa
oporezivanjem dohotka realiziranog po osnovu prodaje udjela. Udruzenje ¢e uputiti ovom
ministarstvu dopis i ukazati na ¢injenicu da prema trenutno vazeéem Zakonu o porezu na
dohodak ne postoji osnov za naplatu tog poreza i da Misljenje Ministarstva ne moze biti u

suprotnosti sa Zakonom.

Nadalje, ¢lanovi su podrzali inicijativu da se izmijeni ¢lan 6. Odluke o uvjetima i postupku
ostvarivanja prava na oslobadanje od plaéanja uvoznih i izvoznih dazbina na nacin da se od
pladanja uvoznih dazbina, pored opreme za proizvodnju koja se ne proizvodi u Bosni i
Hercegovini, koja se uvozi za novu ili prosirenje postojece proizvodnje, modernizaciju

proizvodnje, uvodenje nove odnosno osuvremenjenje postojeée proizvodne tehnologije, a
kojom se obavlja neposredna proizvodna djelatnost, oslobode i rezervni dijelovi opreme,
odnosno masina.

Clanovi su razmatrali i
Uputstvo o  dostavljanju
podataka iz knjigovodstvenih
evidencija elektronskim
putem vezano za problem da
se kao odbitni PDV mogu
prihvatiti samo fakture koje
su primljene u mjesecu na

koji se odnosi PDV prijava.

Istaknuto je da su najveéi problem fakture javnih preduzeca koje se $alju nakon isteka mjeseca
za prethodni mjesec, a najc¢esée do 10. u tekuéem mjesecu. Poslodavci imaju velike troskove
koje ne mogu koristiti kao odbitni PDV u mjesecu kada je nastao troSak, nego u narednom
mjesecu. Ponudeno rjesenje, odnosno prijedlog je da se u ulazni PDV ukljuce sve fakture koje
se odnose na mjesec za koji se radi PDV prijava bez obzira na datum prijema. Zakljuceno je da
¢e Pravni i Ekonomski savjet u narednih nekoliko dana formulisati prijedlog inicijative koja bi
se uputila nadleznim institucijama.

U raspravi o posljednjoj tacki
dnevnog reda u kojem se
razmatrao Prijedlog zakona o
stecaju, ¢lanovi su u
potpunosti podrzali
amandmane UPFBiH na
pomenuti zakona. U roku od

osam dana ¢lanovi ¢e dostaviti
amandmane za koje smatraju da su klju¢ni, te je naglaseno da je potrebno amandmanski
djelovati kada Prijedlog Zakona bude na dnevnom redu Doma naroda Parlamenta FBiH.

UPFBIH trzi povlacenje Misljenja Ministarstva
finansija o oporezivanju dohotka od prodaje
udjela

Misljenje ne samo da je krajnje slobodna interpretacija, nego se radi i
0 potpuno protuzakonitom aktu

UdruZenje poslodavaca FBiH uputilo je dopis Ministarstvu finansija FBiH, a u vezi sa
Misljenjem na Zakon o porez na dohodak u kojem Ministarstvo tvrdi da je vlasnik fizicko lice
koje je rezident Federacije BiH obaveznik poreza na dohodak na prihod od imovinskog prava
shodno ¢lanu 21. Zakona o porezu na dohodak za realizirani dohodak prodaje udjela.

UdruzZenje je nakon analize Misljenja provelo konsultacije sa profesorima sa Ekonomskog

fakulteta i ekonomskim stru¢njacima iz medunarodnih revizorskih kuéa i zakljucilo da je
pomenuto misljenje ne samo krajnje slobodna interpretacija, nego se radi i o potpuno
protuzakonitom aktu.

Naime, predmetno misljenje je u suprotnosti sa Ustavom BiH, Ustavom FBiH i Protokolom broj

| uz Konvenciju o zastiti ljudskih prava i osnovnih sloboda. Prema ¢lanu 1. Protokola, svako
fizicko ili pravno lice ima pravo na neometano uZivanje svoje imovine. Niko ne moze biti liSen
svoje imovine. Pravo na imovinu mozZe se ograniciti samo ako je to u javnom interesu i pod
uvjetima predvidenim zakonom i op¢im nacelima medunarodnog prava, a ne misljenjem kako
je to u konkretnom slucaju ucinjeno.

UdruZenje je stava da se u Zakonu o porezu na dohodak jasno mora propisati da se dohodak
realiziran od prodaje udjela oporezuje, jer prema trenutno vazeéem zakonu nigdje nije
propisano da se ovakav dohodak oporezuje. U zemljama EU i regiona jasno je propisano
oporezivanje kapitalnih dobitaka, odnosno propisano je da se oporezuju kapitalni dobici
ostvareni prijenosom udjela. Niti jedan zakon nije ostavio mogucnost razli¢itog tumacenja niti
dilemu u pogledu predmeta oporezivanja. Takoder, u svim zakonima jasno je propisana
oshovica.

Takoder, u Zakonu o porezu na dohodak se mora
propisati osnovica za oporezivanje kapitalnih
dobitaka po osnovu otudenja udjela. Bez zakonom
utvrdene osnovice ne moze se vrsiti oporezivanje.

Dalje, ostaje nejasno od kada vrijedi Misljenje

Ministarstva i od kojeg datuma se vrii oporezivanje. Sta je sa prodajom dionica i udjela
izvrSenih prije tri godine, mora |li se retroaktivno platiti porez, ili ne? Pitanja su sasvim
opravdana, jer Porezna uprava je potpuno samovoljno i neosnovano odredila nakon kojeg
datuma se vrsi oporezivanje, na osnovu Misljenja Ministarstva, a prije toga nije vrsila

oporezivanje.

U konsultacijama sa advokatskom kancelarijom iz Sarajeva UdruZenje je dobilo informaciju da
svaka osoba kojoj je naplaéen ovaj porez za realizirani dohodak od prodaje udjela ima pravo
da tuzbom ostvaruje naknadu Stete.

Shodno navedenom, UdruZenje trazi hitno povlaéenje predmetnog misljenja, jer proizvodi
pravnu nesigurnost, suprotno je Zakonu o porezu na dohodak i njime se prouzrokuje Steta
vlasnicima kapitala.

——

UPFBIiH dostavilo primjedbe na Nacrt zakona o
reprezentativnosti sindikata i udruZenja
poslodavaca

Usvajanjem primjedbi UPFBiH omogucuje se da poslodavce
predstavljaju ozbiljne organizacije, osigurava se objektivan pristup,
garantuje postivanje slobode udruzivanja

UdruZenje poslodavaca FBiH, iako smatra da je Nacrt zakona o reprezentativnosti sindikata i
udruzZenja poslodavaca poboljSan u odnosu na Prednacrt zakona, napominje da su pojedine
odredbe u suprotnosti sa Ustavom FBiH i Konvencijama MOR-a koje su sastavni dio
zakonodavstva BiH i koje imaju primat u odnosu na domace zakonodavstvo. S tim u vezi,
UdruZenje je svoje konkretne primjedbe u formi amandmana na Nacrt dostavilo Ministarstvu
rada i socijalne politike FBiH, a koje se odnose na izmjenu ¢lanova 14., 15., i 16. dodavanje
novog ¢lana 17. izmjenu postojeéeg ¢lana 17., izmjenu i dopunu ¢lana 18. i ¢lana 21.

Navedenim c¢lanovima se direktno uskraduje pravo na slobodu organizovanja i propisuje
obavezna registracija udruZenja poslodavaca, a Sto je u suprotnosti sa Ustavom FBiH,
Konvencijom MOR-a o slobodi udruzivanja i zastiti prava na organiziranje br. 87, Konvencijom
MOR-a o pravu na organiziranje i kolektivno pregovaranje br. 98, Europskom Konvencijom za
zastitu ljudskih prava i sloboda te Europskom socijalnom poveljom. Navedene odredbe dovest
¢e do cijepanja i teritorijalne i nacionale podjele udruzenja poslodavaca $to nije u interesu
socijalnih partnera, smatraju u UdruZenju. Takoder, navedeni ¢lanovi su neprecizno i nejasno
definisani i ostavljaju prostora za tumadenje. U ¢lanu 14. se postavlja pitanje Sta znadi za
podrucje i oblast djelatnosti. Ukoliko je zakonodavac mislio reprezentativno udruzenje za
djelatnosti na teritoriju Federacije i za podrucje kantona onda to treba precizno i jasno
definisati. Da je odredba nejasno definisana govori i ¢injenica da je propisano ,te pod uvjetom
da u c¢lanstvu ima i poslodavce iz najmanje pet kantona". Sasvim je jasno da ovaj uvijet moze
biti za udruZenje na teritoriju Federacije, ali nikako i na podruéju jednog kantona. Stoga
UdruZenje smatra da se zakonom moraju tacno i precizno razgrani¢iti uslovi za
reprezentativnost za jedno i za drugo udruzenje.

—

Nejasno definisane su i odredbe 15. i 16. te se i one trebaju precizno i jasno definisati.
Nedostatak jasne procedure za odredivanje kriterija reprezentativnosti uklju¢uju rizik za
ozbiljan socijalni dijalog. Shodno navedenom UdruzZenje poslodavaca predlaze da se ¢lanovi
14., 15. i 16. nomotehnicki obrade i precizno i jasno definiSu uslovi za reprezentativnost
poslodavaca za djelatnosti na teritoriju FBiH, djelatnost na podruéju kantona,
reprezentativnost udruZenja poslodavaca za podrucje kantona te za teritoriju FBiH.

Takoder, UPFBiH predlaze dodavanje novog ¢lana 17. kojim se u potpunosti osigurava pravo
na slobodno organizovanje radi zastite svojih interesa, koje je u potpunosti u skladu sa
Konvencijom o slobodi udruzivanja i zastiti prava na organiziranje br. 87, Konvencijom o pravu
na organiziranje i kolektivno pregovaranje br. 98, te ¢lanom II.A. 2. |) Ustava FBiH.

Svakom udruZenju koje je reprezentativno na visem nivou potrebno je omoguciti da zastupa
interese svojih ¢lanova i bude reprezentativno na svim nivoima odnosno djelatnostima ukoliko
ispunjava zakonom propisane uslove. Dakle, takvim udruZenjima treba omoguditi da zastupa
¢lanove i na nizim nivoima i shodno medunarodnim propisima, nacionalno zakonodavstvo to
pravo ne moze ogranici.

Bitno je napomenuti da predloZenim rjeSenjem ni na koji nacin se ne oduzima nadleznost
kantonalnim ministarstvima da donose rjeSenje o reprezentativnosti, ve¢ samo omogucava da
udruZenje koje je reprezentativno na nivou Federacije bude reprezentativno na svim drugim

nivoima odnosno djelatnostima ukoliko ispunjava zakonom propisane uslove.

Izmjena i dopuna ¢lana 18. ima za cilj uskladivanje sa predlozenim izmjenama u gore
navedenim ¢lanovima. lzmjenom ¢lana 21. se na precizan i jasan nacin utvrduje nadleZnost
kantonalnih odnosno federalnog ministarstva za donoSenje rjeSenja o reprezentativnosti.
UdruZenje trazi da se prijedlozi ozbiljno razmotrite i ugrade u konacan tekst Nacrta zakona.
Usvajanjem primjedbi UPFBiH omogucuje se da poslodavce predstavljaju ozbiljne organizacije,
osigurava se objektivan pristup, garantuje postivanje slobode udruzivanja odnosno pravo na
organizovanje, te stvaraju uslovi za vodenje kvalitetnog i jakog socijalnog dijaloga, te
kolektivnog pregovaranja na svim nivoima.

Primjedbe UPFBiH moZete procitati OVDJE.

|

Ministarstvo rada i socijalne politike FBiH
prihvatilo prijedloge UPFBiH na Nacrt zakona o
reprezentativnosti sindikata i udruzenja
poslodavaca i na pravilnike iz oblasti zastite na
radu

Ministarstvo rada i socijalne politike FBiH prihvatilo je primjedbe UPFBiH na Nacrt zakona o
reprezentativnosti sindikata i udruzenja poslodavaca. Naime, UdruZenje je ovom ministarstvu
dostavilo svoje konkretne primjedbe u formi amandmana na Nacrt a kako bi se poboljsao
konacan tekst zakona. Usvajanjem primjedbi UPFBiH omogudéuje se da poslodavce
predstavljaju ozbiljne organizacije, osigurava se objektivan pristup, garantuje poStivanje
slobode udruzZivanja odnosno pravo na organizovanje, te stvaraju uslovi za vodenje
kvalitetnog i jakog socijalnog dijaloga, te kolektivnog pregovaranja na svim nivoima.

Takoder, isto ministarstvo
je prihvatilo primjedbe
UdruZenja i na Pravilnik o
uvjetima koje  moraju
ispunjavati  radnici za
zastitu na radu, o
sadrzaju, nacinu i
troskovima polaganja

stru¢nog ispita, Pravilnik o
sadrzaju, nacinu i troskovima polaganja stru¢nog ispita radnika koji obavljaju stru¢ne poslove
iz oblasti zastite na radu i Pravilnik o nacinu i uvjetima obavljanja poslova zastite na radu kod
poslodavca.

Primjedbe UdruZenja su ugradene u konacne tekstove Nacrta zakona o reprezentativnosti
sindikata i udruzenja poslodavaca i pomenutih pravilnika i kao takvi bit ¢ée upudeni u
parlamentarnu proceduru.

—

UPFBIH trazi proSirenje kategorija prioriteta
za vaKkcinaciju

UdruZenje poslodavaca FBiH uputilo je zahtjev Ministarstvu zdravstva FBiH i Zavodu za javno

zdravstvo FBiH za proSirenje kategorija prioriteta za vakcinaciju, odnosno, da se pored
zdravstvenih radnika i ugroZenih kategorija, uvrsti vozno osoblje, trgovci, konobari i ostalo
osoblje u ugostiteljskim objektima, radnici javnih sluzbi koje obavljaju komunalne djelatnosti,
kao i drugi zaposlenici ¢iji je rad od interesa za cjelokupnu drustvenu zajednicu.

Navedene kategorije stanovniStva u svakodnevnom su direktnom i bliskom kontaktu sa
velikim brojem ljudi, te bi se na ovaj nacin sprijecilo Sirenje zaraze. Takoder, nece se ugroziti
obavljanje djelatnosti prijevoza putnika i roba, kako domadeg tako i medunarodnog, posebno
nakon informacija o uvodenju pasos$a o vakcinaciji svih putnika koji ulaze ili se kre¢u unutar
Europske unije, a obzirom da BiH jo$ uvijek nije ni nabavila vakcine, postoji opasnost da se
dovede u pitanje normalno funkcioniranje medunarodnog prijevoza putnika i roba.

Jedan broj ¢lanica UdruZenja poslodavaca FBiH spreman je da finansira nabavku vakcina za
svoje lokalne zajednice i za svoje radnike, a u skladu sa ¢lanom 15. Zakona o zdravstvenoj
zastiti, odnosno drustvena briga za zdravlje na nivou poslodavca.

—



Olaksati bh. gradanima dobivanje vize za
Egipat

Prema bh. gradanima trenutno je daleko stroziji
rezim Kkoji se odnosi na viznu politiku

Udruzenje poslodavaca FBiH obratilo se Ministarstvu vanjskih
poslova BiH, odnosno Sektoru za medunarodno-prave i

konzularne poslove s molbom da omoguce povoljniji status bh.
gradana kada je u pitanju dobivanje viza za Egipat.

Za ulazak u Egipat gradanima Bosne i Hercegovine potrebna je ulazna viza za koju apliciraju u
konzularnom odjelu Ambasade Arapske Republike Egipat u Sarajevu. Pored popunjene
aplikacije, potrebna je i potvrda o zaposlenju, dvije fotografije i 40 EUR u gotovini. Ukoliko
borave u Egiptu sedam dana ili duze, od bh. gradana se trazi da se jave u policijsku stanicu
gdje se moraju registrovati i platiti taksu od tri USD. Ova procedura vazZi i za turisticka i
poslovna putovanja.

Ovu proceduru ne prolaze gradani drugih drzava Europe, pa ni gradani drZava u regiji. Prema
bh. gradanima trenutno je daleko stroziji rezim koji se odnosi na viznu politiku u poredenju sa
gradanima Republike Sjeverne Makedonije i Republike Srbije kojima je omoguceno da vizu
dobiju po dolasku na aerodrom u Egiptu.

Interesovanje bh. gradana za putovanja u Egipat je veliko, i turisticki i poslovno, kao i za
uspostavljanje boljih poslovnih odnosa, ali zbog trenutnih procedura, gradani Bosne i
Hercegovine su diskriminirani u odnosu na gradane drzava iz regije i Europe. TroSkovi viziranja
pasosa su visoki, a procedura ishodenja viza je nepotrebno komplikovana, te je potrebno
omoguciti povoljniji status bh. gradanima kada je u pitanju dobivanje viza za Egipat.

—



UPFBIH trazi pomjeranje roka za
podnosSenje prijave poreza na dobit za 2020.
godinu

Omoguciti pomjeranje roka za prijavu poreza na
dobit za 2020. godinu sa 31. marta 2021. godine
na 30. april 2021. godine

S obzirom na pogorSanu epidemiolosku situaciju izazvanu
Sirenjem koronavirusa zbog koje mnogi odsustvuju sa poslova,

poslodavci se nalaze u vrlo sloZenoj situaciji gdje je teSko odrzati
normalne procese rada i ispoStovati rokove. S tim u vezi, Udruzenje poslodavaca FBiH obratilo
se Poreznoj upravi FBiH s molbom da se omoguc¢i pomjeranje roka za prijavu poreza na dobit
za 2020. godinu sa 31. marta 2021. godine na 30. april 2021. godine.

Porezna uprava produZila je
rok za podnosenje Godisnje
prijave poreza na dohodak
fizickih osoba u Federaciji BiH
za 2020. godinu sa 31. marta
na 30. april 2021. godine, te
UdruZenje predlazi da se po
istom principu produzi i rok za
podnosenje prijave poreza na
dobit.

UdruZenje je stava da ovaj prijedlog nec¢e imati negativne posljedice, niti ée se usvajanjem
istog narusiti naplata poreza, a poreskim obaveznicima bi se umnogome olaks$alo u ionako
oteZzanim uslovima poslovanja.

Porezna uprava je zahtjev UdruZenja dostavila Ministarstvu finansija FBiH.

—

UPFBIiH zatrazilo sastanak sa Kriznim
Stabovima zdravstva kako bi razgovarali o
pojedinim nejasnim naredbama koje utiCu na
rad privrednih subjekata

Naredbe trebaju imati za cilj uvodenje mjera za zastitu zdravlja i
sprjecCavanja Sirenje ali ne smije doci do ograniCenja i obustavljanja
rada i ekonomskih tokova

lako je UPFBiH u brojnim dopisima upozoravalo da naredbe kriznih stabova moraju biti jasne,
iste su i dalje u pojedinim odredbama nelogi¢ne i neprecizne. Poslodavci su zbog nejasnoée
primjene naredbi izloZeni kaznama od strane inspekcija i trpe velike gubitke, a veliki udar na
privrednike KS odrazit ¢e se i zbog odluke o zabrani rada vecine privrednih subjekata.

+'ITTING ROOM Privredni subjekti koji su posebno na udaru
inspekcija su trzni centri i oni koji svoju
djelatnost obavljaju u trznim centrima,
zbog primjene odredbi naredbi kojima se
ograni¢ava broj osoba koje borave
istovremeno u trgovinama, objektima za

usluzne djelatnosti, malim obrtima i trznim

centrima. Naredbe Kriznog Staba su nejasne
i neprecizno definiSu propisani maksimalan broj ljudi u objektu, kao i da li se taj propisani
maksimalan broj odnosi na trzni centar ili na objekte usluznih djelatnosti, trgovine, male obrta
i dr. koji svoju djelatnost obavljaju u trznom centru.

UPFBiH napominje da zdravlje gradana mora biti na prvom mjestu te da bi naredbe trebale
imati za cilj uvodenje mjera za zastitu zdravlja i sprje¢avanja Sirenje zaraze uzrokovane korona
virusom, medutim da ne smije doéi do ogranicenja i obustavljanja rada i ekonomskih tokova
ukoliko nadlezni organi nisu osigurali mjere poticaja privredi u slucaju ogranicenja ili potpune
obustave rada. Takva rjeSenja su u svim drzavama EU ali i u vecini drzava u regionu. Shodno
navedenom, UdruZenje je zatraZilo sastanak sa predstavnicima Kriznog Staba Ministarstva

zdravstva FBiH i Kriznog jtaba Ministarstva zdravstva Kantona Sarajevo .

Prvi sastanak fokus grupe za izradu tekstova
zakona po projektu "Poslovanje bez korupcije”

e

Sadeta sadmir.hedzic Zobralija

NKASUMOVIC mbrkovic001 Home574590

Prvi sastanak fokus grupe za izradu tekstova Zakona o izmjenama i dopunama zakona o
kontroli cijena, Zakona o izmjenama i dopunama zakona o unutrasnjoj trgovini i Zakona o
izmjenama i dopunama zakona o hrani odrzan je 29. marta 2021. godine putem Zoom
aplikacije. Fokus grupa osnovana je u sklopu projekta "Poslovanje bez korupcije" koji
implementira UdruZenje poslodavaca FBiH, a Ciji su ¢lanovi predstavnici kompanija Ataco,
Konzum BH, Bingo, Mercator BH, dm drogerie markt, PWC, Sisecam Soda Lukavac i Kakanj

Cement.

Dosadasnje antikoruptivne aktivnosti nepravedno su izostavile ukljucivanje poslovne zajednice
koja je Cesto u interakciji s javnim sektorom a koja je ujedno i najveca Zrtva korupcije. Stepen
uceséa poslodavaca u borbi protiv korupcije se mora znafajno povedati, jer postoje velike
mogucnosti za njegovo unapredenje kako bi se ojacao integritet privatnog sektora, osigurala

sigurnost poslovanja i smanijili sistemski rizici.

Predlozene izmjene koje je pripremilo UdruZenje u saradnji s ekspertom ogledaju se u
sliedec¢em:

—

. Odredbe Zakona o unutrasnjoj trgovini Federacije BiH (Sluzbene novine Federacije BiH,
br. 40/10 i 79/17) nisu uskladene sa odredbama Zakona o zastiti potrosaca (Sluzbeni
glasnik BiH, broj: 25/06 i 88/15). Regulirajudi istu materiju Zakon o unutrasnjoj trgovini
FBiH i Zakon o zastiti potroSaca imaju razliCite kaznene odredbe. Time se ostavlja
moguénost inspekcijskim organima da traze mito od objekta inspekcijskog nadzora da bi
primijenili za njega Zakon s blazim kaznenim odredbama.

FBiH

UDRUZENJE
POSLODAVACA

N (54 e e S
Poslovanje bez korupcije!

Poslujmo bez korupcije, stvarajmo bolji poslovni ambijent!

USAID [CC¥

ODAMERICKOGNARODA i v

. Identi¢an slucaj je i sa Zakonom o kontroli cijena (Sluzbene novine Federacije BiH, broj:
2/95i70/08) i Zakonom o hrani (Sluzbeni glasnik BiH, broj: 50/04) koji nisu uskladeni sa
Zakonom o zastiti potrosaca (Sluzbeni glasnik BiH, broj: 25/2006 i 88/2015), te koji
regulirajudi istu materiju imaju razli¢ite kaznene odredbe a koje je neophodno ujednaciti
kako bi se smanjila moguénost za koruptivne radnje.

Clanovi fokus grupe jednoglasno su podrzali prijedloge UPFBiH, a eventualne sugestije ili
primjedbe ¢e dostaviti u pisanoj formi do datuma definisanog na sastanku. Zakljuéci koje
usvoji fokus grupa bit ée smjernice za rad Struénog tijela koje ée biti zaduZeno za izradu
finalnog teksta navedenih zakona.

Sastanak Strucnog tijela za izradu zakona po
projektu Poslovanje bez korupcije

Stru¢no tijelo za
, izradu Zakona o
Husein Al-Balda...

jedinstvenom
postupku

izvodenja

; en
Igor Corluka APIK & < S Marinko Milicevic

inspekcijskog
nadzora, Zakona
0 izmjenama i

Mersiha Jusic U... Jasmina
dopunama
zakona o
Samra Cosovic Zvonimir Mihalj... Zvonimir Mihalj... InSpekCIja ma,
Zakona o
izmjenama i

dopunama zakona o prekrsajima FBiH i ,,Zakona o izmjenama i dopunama zakona o upravnhom
postupku sastalo se danas 30. marta 2021. godine. Tijelo je formirano u okviru projekta
"Poslovanje bez korupcije", a sastanku su prisustvovali, pored projektnog tima UPFBIiH,
predstavnici Ministarstva pravde i uprave Kantona Sarajevo, Ministarstva pravosuda i uprave
ZHK, Agencije za prevenciju korupcije i koordinaciju borbe protiv korupcije, Fedralne uprave za
inspekcijske poslove, Uprave za inspekcijske poslove ZHK i savjetnik premijera Vlade
Federacije BiH.

Strucno tijelo ima zadatak da analizira tekstove Zakona koje je sacinio pravni tim UPFBiH u
saradnji s vanjskim ekspertom, te da u cilju dobivanja kona¢nog teksta Zakona da svoje
misljenje i prijedloge. Na danasnjem sastanku ¢lanovi strué¢nog tijela su iskazali svoju podrsku
konceptu i tekstovima zakona, te su iznijeli sugestije za preciznije definisanje odredenih
pojmova i tehnickih rjesenja, kako bi se dobila Sto kvalitetnija zakonska rjesenja.

Clanovi struénog tijela ¢ée sve svoje primjedbe i sugestije dostaviti u pisanoj formi u
dogovorenom roku.

——



Usvojen Zakon o Sumama KS: Smanjenje
parafiskalnih nameta dugoocekivana
olaksica privrednicima

naknade za op¢ekorisne funkcije Suma se
smanjuju za 50 posto, sa dosadasnjih 0,07 posto
na 0,035 posto

Na 33. radnoj sjednici Skupstine Kantona Sarajevo zastupnici su
razmatrali Zakon o izmjeni Zakona o Sumama KS po skraéenom

postupku, te je SkupStina usvojila ovaj iznimno vazan i

dugoocekivani Zakon.

"Vlada Kantona Sarajevo ovim izmjenama i dopunama Zakona o Sumama KS iskazuje
opredjeljenje za pomo¢ privredi, posebno zbog Stete nastale uslijed pandemije Covid 19,
rastere¢enjem privrede putem smanjivanja parafiskalnih nameta. lzmjenom zakona, naknade
za opcekorisne funkcije Suma se smanjuju za 50 posto, sa dosadasnjih 0,07 posto na 0,035
posto i to svim pravnim licima Cije je sjediste u Kantonu Sarajevu, ali i onima Cije je sjediste
izvan KS, a koji obavljaju djelatnost na podrucju Kantona", istakao je ministar privrede Adnan
Deli¢.

UdruZenje poslodavaca Kantona Sarajevo je 2019. pokrenulo inicijativu za smanjenje il
ukidanje naknade za opstekorisne funkcije Suma, smatraju¢i da je ovo joS jedan u nizu
parafiskalnih nameta i optereéenja za poslodavce, te da opsStekorisne funkcije Suma
predstavljaju javno dobro od opsteg interesa za sve gradane, a ne samo za poslodavce. Jo$
2019. godine, na Koordinacionom tijelu za parafiskalne namete u Kantonu Sarajevo i ESV-u za
podrucje Kantona Sarajevo prihvaéena je ova inicijativa UdruZenja poslodavaca KS za potpuno
ukidanje ovog nameta, te je tadasnji ministar finansija KS Amel Kovacevi¢ kazao da ce
pomenuta naknada biti ukinuta od 2020. godine, a da ¢e se upravljanje Sumama finansirati iz
BudZeta Kantona Sarajevo. Stoga, izmjene Zakona predstavljaju veliki napredak, ali je
potrebno, kako je i prvobitno predlozeno, ovaj namet u potpunosti ukinuti.

—

Nova ¢lanica UPFBiH—RZG BOSNA METAL

Kompanija RZG BOSNA METAL doo osnovana je 26.7.2005.godine u Busovadi. Firma
posjeduje zemljiSte povrSine 37.000 m2, od cega je 8.000 m2 zatvorenog prostora, a koji

ukljucuje proizvodni pogon, skladiSne hale kao i savremeno opremljeni prodajni salon.
Kompanija RZG BOSNA METAL se bavi:

Veleprodaja

. PVC Profili 4 serije 70mm — 80mm — 84mm — 90mm

. Okovi za prozore i vrata

. Ukrasni paneli

. Pratedi artikli

Proizvodnja

. Celi¢na ojacanja za stolariju

. Ukrasni paneli za vrata

. Graviranje Zeljeznih cijevi, flahajza i firkanta

. Rezanje Alu, inox i Zeljeznih ploca (Fiber Laser)

ViSe o kompaniji RZG BOSNA METAL mozZete procitati na oficijelnoj stranici.

—



https://pvcprofiliokovi.ba/

Nova clanica UPFBiH—Mibral d.o.o.

Mibral d.o.o. je gradevinska firma sa sjediStem u Sarajevu. Prisutna je na bh. trziStu od 1977.
godine sa Sirokom ponudom gradevinskih usluga s primarnim fokusom na projekte hidro i
niskogradnje. Usluge koje pruzaju svrstavaju se u pet klju¢nih oblati: vodovodi i kanalizacije,
sanacija kliziSta, saobradajnice i vanjska uredenja, regulacija vodotoka i objekti visokogradnje.

Kompanija posjeduje licence Ministarstva prostornog uredenja FBiH i Ministarstva za
prostorno uredenje, gradevinarstvo i ekologiju RS za obavljanje djelatnosti izvodenja radova iz
oblasti hidrotehnike i niskogradnje.

Vise o kompaniji Mibral d.o.0. moZete procitati na oficijelnoj stranici.


mibral.ba

Nova clanica UPFBIiH - Bicom Systems

Kompanija Bicom Systems je internacionalna softverska kompanija, Ciji se telekomunikacijski
proizvodi koriste u vise od stotinu drzava svijeta. Tim broji viSe od 90 uposlenika, koji se nalaze

u Tuzli, Zenici, Sarajevu, Kanadi i SAD-u.

Bicom Systems je prva kompanija na svjetskom trziStu koja nudi kompletno rjeSenje i sve
neophodne sisteme za telekomunikacijske kompanije. Kompanija je osnovana 2003. godine s
ciljem stvaranja prve open-standards telefonske platforme. Bicom Systems ostvaruje sinergiju
telefonije, mobilne telefonije, telekomunikacijske sigurnosti, naplate, distribucije i vrhunske
stabilnosti. Razvili smo sedam proizvoda sa viSe od hiljadu featura koji ¢ine jedinstveni sistem
spreman da olaksa rad, rast i profitabilnost telekomunikacijskih kompanija.

Vise informacija potrazite na: https://www.bicomsystems.com



http://www.bicomsystems.com

Nova clanica UPFBIiH - Annoa d.o.o.

Firma "Annoa” d.o.o. Tuzla bavi se proizvodnjom i distribucijom opreme za zastitu na radu i

prodajom profesionalnih alata.

Od 2013. godine iz svog asortimana nude i zastitne rukavice, cipele, jakne, prsluke pod novim
brendom SAFETY1 st. Uz vlastitu proizvodnju radnih odijela i Siroku paletu boja materijala,
nude i izradu ispisa loga firme tehnikom printa ili veza na svoj radnoj i reklamnoj odjeci. A tu je
i Sirok asortiman profesionalnih alata renomiranih brendova kao S$to su: BLACK&DECKER,
DeWalt, STANLEY rucni alat, visoko tlacni peraci, inventer aparati za varenje i pumpe za vodu,
a sve u sklopu visokokvalitetnog americkog brenda STANLEY® koji je ve¢ vise od 170 godina
sinonim za kvalitetu, pouzdanost, inovacije i vrijednost.

U aprilu 2009. otvoren je centar opreme za zastitu na radu i profesionalnih alata najvedi i
jedini takve namjene u BiH. Centar se nalazi 300 m od petlje Si¢ki Brod u Tuzli, Poslovna zona

Tuzla, magistralni put Tuzla — Lukavac.

ViSe o kompaniji procitajte na oficijalnoj web stranici.

—



http://www.annoa.ba

UPFBiH povodom smrti Alije Remze Baksica:
Predano je radio u interesu poslodavaca i

socijalnih partnera

Rukovodstvo i uposlenici UdruZenja poslodavaca Federacije Bosne i Hercegovine sa tugom i
zalosc¢u su primili vijest o iznenadnoj smrti Alije Remze BakSic¢a. Alija Remzi Baksi¢ bio je jedan
od osnivaca i prvih direktora Udruzenja poslodavaca FBiH, a obavljao je i duznost direktora
Asocijacije poslodavaca Bosne i Hercegovine.

Njegovim zalaganjem i predanim radom animirao je brojne kompanije da se pridruze UPFBiH i
da zajednicki rade na stvaranju boljeg poslovnog ambijenta za privredu u FBiH i BiH. Bio je
predan i posvecéen socijalnom dijalogu, zastupajuéi stav da samo zajednicki rad i kompromisna
rieSenja mogu voditi ka prosperitetu i napretku.

Tokom angazmana u UdruZenju poslodavaca FBiH i Asocijaciji poslodavaca BiH ulagao je
dodatne napore kako bi se ostvarili kontakti i saradnja sa domadim i stranim sli¢nim

udruZenjima i organizacijama u regionu i Europi.

Aliju Remzu Baksi¢a pamtit ¢emo kao ponajprije kao prijatelja, saradnika uvijek spremnog
pomodi i kroz zajednicki rad dodi do najboljih rjeSenja u interesu, kako poslovne zajednice tako

—

i radnika i drZzave, ali i predanog profesionalca.

Alija Remzo Baksi¢ roden je 1943. godine. Ekonomski fakultet je zavrSio 1968. godine u
Sarajevu. Tokom profesionalne karijere obavljao je brojne znacajne funkcije u privredi, izvr$noj
i zakonodavnoj vlasti u Federaciji BiH.

Dao je izuzetan doprinos u razvoju i afirmaciji ugleda UdruZenja, kao i izuzetan dugogodisnji
uspjesSan rad u organima Udruzenja.

Duboko potreseni njegovom smréu, Udruzenja poslodavaca FBiH porodici i prijateljima Alije
Remze Baksica izrazava duboko saucesce. Neka mu je laka zemlja bosanska.

Preminuo Hamed Sivsi¢, ¢lan UdruZenja
poslodavaca FBiH

Generalni direktor Rail Cargo Logistics - BH d.o.o0. i ¢lan UdruZenja poslodavaca FBiH iznenada
je preminuo u 68. godini Zivota.

Roden je 1952. godine u Cajni¢ima. Zvanje diplomiranog inZinjera masinstva stekao je 1990.
godine diplomiravsi na Masinskom fakultetu. Karijeru je zapoceo 1974. godine kao rukovodilac
odjela masina i teretnih vozila u gradevinskom preduzecu za visokogradnju i niskogradnju
"Bosna" iz Sarajeva, a 1985. postaje rukovodilac tehni¢kog odjela u preduzecu za
projektovanje i inzinjering "Energoinvest" iz Sarajeva. Od 1997. godine obnasa funkciju
direktora transporta u Spediterskoj firmi ,Centra" iz Sarajeva da bi 2000. godine osnovao
firmu Rail Cargo Logistics — BH d.o.0., ¢iji je bio i generalni direktor.

Veliki doprinos dao je radu i napretku UdruZenja poslodavaca FBiH ¢iji je bio aktivan ¢lan. U
dva mandata, od 2008. do 2016. godine, bio je ¢lan Upravnog odbora Udruzenja poslodavaca
FBiH. Aktivno je ucestvovao u radu Grupacije poslodavaca Speditera/logisti¢ara pri UPFBiH kao
¢lan Upravnog odbora od osnivanja Grupacije 2008. godine. Imenovan je 2017. godine za
zamjenskog ¢lana delegacije poslodavaca Ekonomsko-socijalnog vije¢a Kantona Sarajevo.

—

